
დანართი №18
თეთრეულის შიდაჰოსპიტალური  ბრუნვა
საზოგადოებრივი ჯანმრთელობის ეროვნული რეკომენდაცია (გაიდლაინი)
შესავალი
სამედიცინო დაწესებულებებში გამოყენებული თეთრეულის მართვას დიდი მნიშვნელობა აქვს. თეთრეულის ჰიგიენური რეჟიმის დაცვას მნიშვნელობა აქვს პაციენტების ჯანმრთელობისათვის უსაფრთხო გარემოს უზრუნველსაყოფად, ასევე, ესთეტიკური თვალსაზრისითაც.

გაიდლაინში მოცემული წესები ეხება: 
· პალატის თეთრეულს
· საოპერაციოს თეთრეულს
· პალატისა და კაბინეტების ფარდებს
· პერსონალის  ფორმებს
· პაციენტების ჩასაცმელს
· პაციენტთა პირადი ტანსაცმელს
· საბანს, ბალიშს, ლეიბისა და ბალიშის შალითებს, პლედებს
გამოყენების სფერო

ეს გაიდლიანი განსაზღვრავს სამრეცხაო პრაქტიკის ზოგად მოთხოვნებს და რეკომენდაციებს  სამედიცინო დაწესებულებასა და/ან კონტრაქტორ  სამრეცხაოებში.
 თთრეულის ბრუნვა მოიცავს შემდეგ ეტაპებს 

· გამოცვლა
· შეკრება
· დახარისხება
· ჭუჭყიანი თეთრეულის შენახვა
· ჭუჭყიანი თეთრეულის ტრასპორტირება  

· დეზინფექცია
· რეცხვა
· გაშრობა
· დაუთოვება 

· შეფუთვა 

· სუფთა თეთრეული შენახვა/ დასაწყობება
· გაცემა   
· სუფთა თეთრეულის ტრანსპორტირება 
 საჭირო აღჭურვილობა 
· ურიკა ფერით მარკირებული ტომრებით
· სტელაჟი
· სასწორი
· ნარჩენების კონტეინერები
· ინდივიდუალური დაცვის საშუალებები
· ხელსაბანი ნიჟარა

· საპონი და ხელის დასამუშავებელი ანტისეპტიკური საშუალება
· ქაღალდის ხელსახოცი
· მეტალის მაგიდა

· საშხაპე კაბინა

შესრულებაზე პასუხისმგებელი პირები
· კლინიკაში სამრეცხაო მომსახურების ხარისხზე და თეთრეულის ბრუნვის უწყვეტობის შენარჩუნებაზე, კერძოდ, პოლიტიკის შემუშავებაზე და დანერგვაზე    პასუხისმგებელია სამედიცინო დაწესებულებაში შესაბამისი ბრძანებით განსაზღვრული პირი;
· განყოფილებაში თეთრეულის პირველად დაფასოებაზე პასუხისმგებელია საექთნო დეპარტამენტი/სამსახური; 

· სანიტარული ოთახიდან პასუხისმგებლობა გადადის სამრეცხაოს თანამშრომელზე (არსებობის შემთხვევაში); თუ სამრეცხაო არ არის დაწესებულებაში-დიასახლისზე.
 შეკრება და დაფასოება უშუალოდ პაციენტის საწოლთან 
ნახმარი თეთრეულის შეგროვება უნდა მოხდეს სპეციალურად ამ მიზნისთვის  განკუთვნილ ტომარაში ან სხვა თავდახურულ მოცულობაში. დაუშვებელია გამონაცვალი თეთრეულის იატაკზე გვერდით მდგომ ტუმბოებზე, საწოლებზე ან ნებისმიერი სახის სამედიცინო და არასამედიცინო ინვენტარზე მოგროვება, დაბერტყვა,  შეფუთვის  გარეშე  ტრანსპორტირება.
გამოყენებული თეთრეულის კატეგორიები
· გამოყენებული მშრალი თეთრეული (დაბინძურებული, დალაქავებული, დაინფიცირებული მაგრამ მშრალი); 
· გამოყენებული სველი თეთრეული (დაბინძურებულია სისხლითა და სხვა  ბიოლოგიური  სითხეებით და  ინარჩუნებს  სისველეს);
· ინფექციური  თეთრეული – ამ ჯგუფში შედის ინფექციური დაავადებების მქონე პაციენტებთან გამოყენებული თეთრეული, რომლებთანაც დადასტურებულია ან/ და საეჭვოა, ჩუტყვავილა, ჰერპეს ზოსტერი, clostridium dificile და ა.შ; 
· გარდაცვლილის თეთრეული;
· თერმოლაბილური თეთრეული;
· ამორტიზებული თეთრეული (ფიზიკურად დაზიანებული ან ძალიან დაბინძურებული და ინფიცირებული თეთრეული, რომელიც აღარ გაირეცხება და უტილიზდება) (იხ. „ნარჩენების მართვის გაიდლაინი“)
· რადიაქტიული მასალებით დაბინძურებული (მართვა ხორციელდება რადიაქტიური უსაფრთხოების მარეგულირებელი კანონმდებლობის შესაბამისად)
თეთრეულის პირველადი დახარისხებისთვის რეკომენდებულია მათი მოთავსება   დაბინძურების ტიპის მიხედვით სპეციალიზირებულ ურიკებში, რომლებიც აღჭურვილია  ფერით კოდირებული/მარკირებული ტომრებით ან/და ფერით კოდირებულ/მარკირებულ კონტეინერებში ან სპეციალიზირებულ პოლიეთილენის პარკებში.  
მარკირებისა და კოდირების ფერებისთვის სახელმძღვანელოდ შესაძლებელია №1 ცხრილის გამოყენება.
ცხრილი 1
	გამოყენებული თეთრეულის ფერით კოდირებულ შეფუთვაში დაფასოება

	თეთრეული კატეგორია

	ფერი

	შენიშვნა


	დაბინძურებული მშრალი 
	თეთრი 
	

	დაბინძურებული სველი/ ინფიცირებული 

	ალგინატის პარკი* და თეთრი პარკი ან ორმაგი შავი, შემდეგ თეთრი პარკი

	

	საოპერაციოს თეთრეული, შემოფარგვლა და  სტერილური ხალათები 

	მწვანე 

	 

	საოპერაციოს დაბინძურებული სველი და ინფიცირებული  თეთრეული , შემოფარგვლა და  სტერილური ხალათები 

	ალგინატის პარკი* შემდეგ მწვანე  პარკი ან ორმაგი შავი, შემდეგ მწვანე პარკები

	 

	ფარდები, პლედი, უნიფორმა და არასტერილური ხალათები

	ლურჯი**

	თანდართული უნდა ქონდეს შესაბამისი დოკუმენტაცია, სადაც მითითებულია საავადმყოფოს სახელი; განყოფილება და დეპარტამენტი

	ამორტიზებული თეთრეული  

	ვარდისფერი

	 


*ალგინატის პარკი- მაღალი სიმკვრივის გამჭვირვალე წითელი პოლიეთილენის ჩანთა,
რომელიც იშლება მხოლოდ წყლის გარედან მოხვედრის შემთხვევაში. ამ პარკში მოთავსებული 
თეთრეული თავსდება სარეცხ მანქანაში პარკიანად.

**ბალიში, მატრასის პირი, ფორმა და სხვ. კლასიფიცირდება იგივე ჯგუფებში-დაბინძურების ტიპის მიხედვით. 

თეთრეულის შეკრება

· თეთრეულის შეკრება ხდება პაციენტის საწოლთან. თეთრეული უნდა მოიხსნას  ფრთხილად ისე, რომ არ წარმოიქმნას მტვერი, თეთრეულის ყოველი კომპლექტი  დაბინძურების ხარისხის მიუხედავად, გამოცვლისას უნდა გაახვიოთ კონკრეტულ საწოლზე გამოყენებულ ზეწარში;

· თეთრეული უნდა შემოწმდეს უცხო სხეულის და ბასრი საგნების არსებობაზე (ნემსი, შპრიცი და ა.შ) და დაფასოვდეს;

· შესაგროვებელი მოცულობები, რომელშიც მოთავსდება დაბინძურებული თეთრეული შესაძლებელია შეივსოს მხოლოდ ტევადობის  2/3-მდე    
 მარკირება 

· თეთრეული უნდა იყოს მარკირებული განყოფილებების მიხედვით; მარკირება უკეთდება კონტეინერს, რომელშიც მოთავსდება თეთრეული; 
· მარკირებისთვის უნდა მიეთითოს კონტეინერში განთავსების დრო, ორგანიზაციის  დასახელება, განყოფილება, სართული, ორგანიზაციის მიერ შერჩეული და შიდა ცირკულარით დამტკიცებული, აბრევიატურით  მონიშნული სათითაო ნივთი (მაგ. ზეწარს ეწეროს „საოპერაციო“) და ყველა ის ინფორმაცია, რაც უზრუნველყოფს  სწორ ტრანსპორტირებას და  შესაბამისად, ნაკადის უწყვეტობას.  
· პაციენტის საწოლთან პირველადად დაფასოებული თეთრეულის სამრეცხაოში წაღებამდე, საჭიროა მისი განთავსება ცალკე დაყოვნების ოთახში ან ასეთის არ არსებობის შემთხვევაში, სივრცობრივი გამოყოფა სანიტარულ ოთახში/დამხმარე სათავსში თავდახურულ კონტეინერში. იმავე ტერიტორიაზე მოხდება ასევე   პერსონალის მიერ გამოყენებული უნიფორმის, ხალათის და ა.შ. თავმოყრა და შემდგომ გატანა.
· ჭუჭყიანი თეთრეულის დროებით შენახვა დასაშვებია არაუმეტეს 12 საათისა. 
გამოყენებული  თეთრეულის  ტრანსპორტირება  
· ტრანსპორტირება ხდება ურიკით ან კონტეინერით, რაც ამცირებს პერსონალის და გარემოს დაბინძურების რისკს. იმისათვის, რომ გამოირიცხოს „ჭუჭყიანი“ და „სუფთა“ თეთრეულის განთავსება ერთი და იგივე სატრანსპორტო საშუალებით, საჭიროა ურიკები იყოს კოდირებული შესაბამისი წარწერით;
· კონტეინერები და ურიკები უნდა დამუშავდეს ყოველი გამოყენების შემდეგ;
· კონტეინერებისა და ურიკების გადაადგილება უნდა განხორციელდეს ისე, რომ გამოირიცხოს პაციენტებსა და ვიზიტორებთან კონტაქტი;
· დაუშვებელია ურიკების გადაადგილება კვებისა და სამზარეულო ბლოკების გავლით;
· თუ არ არის ტრანსპორტირებისთვის ლიფტის გამოყოფის საშუალება, მაშინ უნდა გაიწეროს საათები, როცა მოხდება დაბინძურებული თეთრეულის ტრანსპორტირება;
· თეთრეულის  მოძრაობის გზა უნდა აღიწეროს შესაბამის ბლოკ-სქემებში.
გარეცხილი თეთრეულის შენახვა/ ტრანსპორტირება
სამედიცინო დაწესებულებას, თეთრეულის უწყვეტი ბრუნვის შესანარჩუნებლად უნდა  ჰქონდეს მარაგის მინიმუმ 3 დონე: 

· 1 ნაკრები მოხმარებაში 

· 1 ნაკრები სამრეცხაოში
· 1 ნაკრები რეზერვში
შენახვა
· სუფთა თეთრეული უნდა ინახებოდეს მშრალ, სუფთა  ადგილას- სპეციალურად ამისათვის   განკუთვნილ  სათავსში.
· თეთრეული დაცული უნდა იყოს ტენისგან, მტვრისგან, აეროზოლისა და პარაზიტებისაგან. გარეცხილი თეთრეული ისე უნდა დალაგდეს, რომ პერსონალს შეეძლოს ადრინდელი მარაგის გაცემა (მარაგის როტაცია).
გარეცხილი თეთრეულის  ტრანსპორტირება
· სუფთა თეთრეულის გაცემა უნდა ხდებოდეს  კლინიკაში გაწერილი გრაფიკის მიხედვით, სპეციალური ბლოკ-სქემის შესაბამისად.
· გარეცხილი თეთრეულის გადატანა უნდა მოხდეს სუფთა თეთრეულისთვის  განკუთვნილი-მარკირებული ურიკებით
შეფუთვა
· ტრანსპორტირებამდე გარეცხილი თეთრეული  უნდა შეიფუთოს ორმაგ შეფუთვაში:  შიდა-ქსოვილის, გარე-პოლიეთიელინის. თითოეული ფუთის წონა არ უნდა აღემატებოდეს 10 კგ-ს.  
· კლინიკაში მიტანილი გარეცხილი თეთრეული თავისუფლდება გარეთა ცელოფნის  პირისგან და ტექსტილის შეფუთვით ეწყობა სპეციალურ სტელაჟებზე, რომლებიც იატაკიდან დაშორებული უნდა იყოს არანაკლებ 30 სმ-ით;

· ქსოვილის შეფუთვა მოიხსნება განყოფილებაში, სადაც მის გაცემას არეგულირებს  დიასახლისი ან შესაბამისი პასუხისმგებელი პირი.
ბაქტერიოლოგიური  კონტროლი

გარეცხილი თეთრეულის ბაქტერიოლოგიური კონტროლი უნდა ჩატარდეს, ეპიდ.ჩვენების, რეცხვის ტექნოლოგიის, ხსნარების შეცვლის შემთხვევებში ან/და კლინიკაში ეპიდემიოლოგიური მონაცემების გაუარესების, აგრეთვე კონტრაქტორი დაწესებულების მონიტორინგის მიზნით.  
პერსონალის უსაფრთხოება 
სტანდარტული უსაფრთხოების ზომების დანერგვა არის ერთ-ერთი ყველაზე მნიშვნელოვანი ღონისძიება, რომელიც ხელს უშლის ინფექციის გავრცელებას სამედიცინო პერსონალსა და პაციენტებს შორის. სტანდარტული უსაფრთხოების ზომები ვრცელდება ყველა პაციენტზე, პერსონალთან და სამუშაო გარემოში. 

პრაქტიკა მოიცავს : 

· ხელის ჰიგიენას 

· იდს-ს გამოყენებას
სამრეცხაოს სტანდარტი

ეს სტანდარტი განსაზღვრავს თეთრეულის რეცხვის პრაქტიკის ზოგად მოთხოვნებს და რეკომენდაციებს სტაციონარული დაწესებულებების სამრეცხაოებისთვის.

სამრეცხაოს  მოწყობა და მართვა
სამრეცხაოს მოწყობა და აღჭურვა უნდა უზრუნველყოფდეს სამრეცხაოში მოქმედი რეგულაციებით დადგენილი მოთხოვნების შესრულებას.
სამრცეხაო აღჭურვილი უნდა იყოს  ხელის დასაბანი და გასამშრალებელი საშუალებებით,  ტუალეტებით,  გამოსაცვლელი ოთახით,  აბაზანით.
სწორად გამართული სამრეცხაო უნდა აკმაყოფილებდეს  მოთხოვნებს:
· შენობა/სათავსი უნდა იყოს ადეკვატური ფართობის: იძლეოდეს „ჭუჭყიანი“ და „სუფთა“ ზონების გამიჯვნის საშუალებას,  უნდა  დაიტიოს  საჭირო დანადგარები  და შესაძლებელი იყოს პერსონალის თავისუფალი გადაადგილება;

· იატაკი, განსაკუთრებით „ჭუჭყიან“ ზონაში, უნდა იყოს გლუვი და ტენმედეგი, რათა შესაძლებელი იყოს მისი სველი წესით დამუშავება, ზედაპირები არ უნდა იყოს დაზიანებული.
·  კედელები, ჭერი, მილსადენი ისე უნდა იყოს აგებული, რომ შენარჩუნდეს მტვრისა და ჭუჭყისგან თავისუფალი სუფთა გარემო; 
· დაცული უნდა იყოს ფეხსახსრიანებისა და მღრღნელების შეღწევისგან;
· განათების ინტენსივობა შეესაბამებოდეს ნორმატივებს;
· წყლის, ელექტროენერგიის და სხვა სისტემების ტექნიკური პარამეტრები უნდა შეესაბამებოდეს შესაბამის მოთხოვნებს;
· თეთრეულის რეცხვისა და დამუშავებისთვის გამოყენებული საშუალებები აკმაყოფილებდეს კანონმდებლობით განსაზღვრულ მოთხოვნებს; 
· სარეცხი მანქანიდან ჩამონარეცხი წყალი უნდა ჩადიოდეს მჭიდროდ დალუქულ მილსადენში. იმ შემთხვევაში, თუ ნარეცხი წყალი გადის ღია სატუმბში, აუცილებელია მოხდეს მისი გაუვნებელყოფა;
· სამრეცხაოს განლაგება  იმგვარად უნდა დაგეგმარდეს, რომ თავიდან იქნას აცილებული სუფთა თეთრეულის ხელმეორედ დაბინძურება, (იდეალური ვარიანტია ფიზიკური ბარიერი ან თვალსაჩინო საზღვარი);

· ვენტილაცია, ჰაერის ნაკადის მოძრაობა უნდა იყოს მიმართული ,,სუფთა“ არედან ,,ჭუჭყიანი“ არისკენ;

· უნდა ჰქონდეს სათანადო ადგილას განლაგებული საშხაპე და გამოსაცვლელი ოთახები.
სამრეცხაოს მართვის სისტემა

ინფექციის პრევენცია და კონტროლი
ინფექციის პრევენციის პროგრამები უნდა მოიცავდეს ექვს ძირითად კომპონენტს:

· ადმინისტრაციული კონტროლი
· საინჟინრო კონტროლი
· სამუშაო პრაქტიკის კონტროლი
· განათლება
· მართვა
· ვაქცინაცია / იმუნიზაციის პროგრამა

მართვის სისტემა უნდა მოიცავდეს  შემდეგს:

· მინიმუმამდე უნდა შემცირდეს პერსონალის გადაადგილება ჭუჭყიანი არეალიდან სუფთას მიმართულებით; თუ ეს გადაადგილება აუცილებელია, პერსონალმა უნდა გამოიცვალოს დამცავი ტანსაცმელი (მაგ.:წინსაფარი და ხელთათმანები) და გულმოდგინეთ დაიბანოს ხელები სუფთა თეთრეულთან შეხებამდე; იდეალურ შემთხვევებში, „სუფთა“ და „ჭუჭყიან“ ზონებს შორის უნდა იყოს ხელსაბანი საშუალება და იდს;
· სამრეცხაოს „ჭუჭყიანი“ ზონის დატოვების შემდეგ  (მაგ. პერსონალი მიდის სახლში ან გადის შესვენებაზე), თანამშრომელმა უნდა  გაიხადოს ინდივიდუალური დაცვის საშუალებები და ჩაიტაროს ხელის ჰიგიენა. „ჭუჭყიან“ ზონაში მომუშავე პერსონალისთვის უნდა იყოს საშხაპე -სახლში წასვლამდე შხაპის  მისაღებად.
სატრანსპორტო საშუალებები

დაცული უნდა იყოს უსაფრთხოების შემდეგი ზომები:

· თეთრეულის გადასაზიდი ავტომობილი უნდა იყოს სუფთა. დაბინძურებული და სუფთა თეთრეულის გადატანა არ უნდა მოხდეს ერთი და იგივე სატრანსპორტო საშუალებით, თუ ისინი არ არის გამოყოფილი ბარიერით; ბარიერებად შეიძლება განისაზღვროს სათანადოდ შეფუთული თეთრეულის მყარ, თავდახურულ, შესაბამისად მარკირებულ კონტეინერებში განთავსება ისე, რომ მაქსიმალურად გამოირიცხოს „სუფთა“ და „ჭუჭყიანი“ თეთრეულის ერთმანეთთან კონტაქტი;

· სატრანსპორტო საშუალება ყოველი დღის ბოლოს და/ან დაბინძურების შესაბამისად  უნდა გაირეცხოს და შემდგომ დამუშავდეს სადეზინფექციო საშუალებით, ინსტრუქციის შესაბამისად (იხ.გაიდლაინი “სამედიცინო დაწესებულების დასუფთავება“);
· მანქანა აღჭურვილი უნდა იყოს ხელის დასამუშავებელი ანტისეპტიკური საშუალებით და საყოფაცხოვრებო ხელთათმანით.  

მოძრავი ურიკები
· უნდა იყოს ადვილად გასაწმენდი
· რეგულარულად უნდა გაიწმინდოს ბორბლები, რათა თავისუფლად იმოძრაოს (მაგ.: გათავისუფლდეს თოკებისგან და სხვა დამაბრკოლებლებისგან).
თეთრეულის  შეგროვება, ჩატვირთვა, შენახვა და დახარისხება 

დაბინძურებული თეთრეულის შეგროვება

· განსაკუთრებით საშიში პათოგენებით გამოწვეული ინფექციის მქონე  პაციენტების დაბინძურებული თეთრეული (შავი ჭირი, ჰემორაგიული ცხელებები - ლასა, მარბურგი, ებოლა, ყირიმ-კონგო) არ უნდა გადაეცეს სამრეცხაოს ოპერატორს; ის უნდა განადგურდეს ინფექციურ ნარჩენებთან ერთად წინასწარი დეზინფექციის ან ავტოკლავირების შემდეგ.;
· დაბინძურებული თეთრეულის ჩანთები ფრთხილად უნდა აიღოთ, რომ არ დაზიანდეს და არ გამოიფრქვეს დაბინძურებული ჰაერი;
· თეთრეულს არ უნდა შეყვეს უცხო საგნები (სამედინო დანიშნულების ბასრი საგნები, შუშები), მეტალის საგნები, საკვები ნარჩენები და ქაღალდის პროდუქტები.
დაბინძურებული თეთრეულის  შენახვა სამრეცხაოს შენობაში

დაბინძურებული თეთრეულის გადმოტვირთვა და შენახვა უნდა აკმაყოფილებდეს შემდეგ მოთხოვნებს:

· დაბინძურებული თეთრეულის შენახვის ადგილი უნდა იყოს იზოლირებული ფიზიკური ბარიერით სუფთა თეთრეულისგან;
· დაბინძურებული თეთრეული უნდა გაირეცხოს რაც შეიძლება მალე;
· დაბინძურებული თეთრეულის დაყოვნება ხანგრძლივი პერიოდით არასასურველია ინფექციის გავრცელების რისკის გამო. 
სუფთა  თეთრეულის  შენახვა/დასაწყობება

სუფთა თეთრეული უნდა ინახებოდეს:
· ჭუჭყიანი თეთრეულისგან განცალკევებით;
· დაცული უნდა იყოს აეროზოლებისგან, მტვრისა და  ნესტისგან;
· სუფთა თეთრეული უნდა დასაწყობდეს გარეცხვის თარიღის მიხედვით როტაციის უზრუნველსაყოფად; 

· უნდა  ეწყოს სუფთა  თაროებზე, რომლებიც დაშორებულია იატაკიდან არანაკლებ 30 სმ-ით;
· შეფუთული უნდა იყოს ქსოვილის დამცავი საფარით;
· პოლიეთილენის საფარი გამოიყენება უშუალოდ ტრანსპორტირების დროს.  

ბაქტერიების რაოდენობა სმ2

გარეცხილი თეთრეულის ბაქტერიოლოგიური კონტროლის შედეგების შეფასება უნდა განხორციელდეს დიაგრამის შესაბამისად. 


           რეცხვამდე              რეცხვის                  გარეცხილი და 

                                              შემდეგ                     მშრალი

თეთრეული დეზინფექციის ტიპები
თერმული დეზინფექცია

· თეთრეული უნდა გაირეცხოს  65 °C-ზე არანაკლებ   10 წუთის განმავლობაში
· 71 °C-ზე არანაკლებ 3 წუთისა
ძალიან დაბინძურებული (განავლიანი, პირნაღები მასები, სისხლი) თეთრეული თერმულ დეზინფექციამდე გაივლის  წინასწარი რეცხვის ციკლს (დეტერგენტის დამატებით 2-ჯერ  გავლება ცივ წყალში ბრუნვით). 

თერმული დეზინფექციის კომბინაციები:

· 65 °C-ზე 10 წუთი;  წონის მიხედვით 14-18 წუთამდე

· 71 °C-ზე  3 წუთი;   წონის მიხედვით 7-11 წუთამდე

ჩატვირთვა უნდა მოხდეს სარეცხი მანქანის ინსტრუქციის  მიხედვით.
ინფექციური აგენტების თერმული დამუშავების გზით გაუვნებელყოფის რეჟიმები

	გამომწვევი
	წყლის ტემპერატურა
	ექსპოზიციის დრო

	HIV
	60°C  
	30 წთ

	ვეგეტატიური მიკროორგანიზმები
	70°C  
	10 წთ

	HBV
	98°C  
	2 წთ


თუ შეუძლებელია შესაბამისი თერმული რეჟიმის უზრუნველყოფა, დამატებით იზრდება ექსპოზიციის ხანგრძლივობა ან გამოიყენება ქიმიური დეზინფექცია.    
ქიმიური  დეზინფექცია ტარდება იმ შემთხვევაში, თუ თეთრეული თერმოლაბილურია.
რეცხვის პარამეტრები

· მანქანაში ჩატვირთვა უმნიშვნელოვანესი ფაქტორია რეცხვის ეფექტიანობისთვის; ის პირდაპირ გავლენას ახდენს დაბინძურების მოშორების ხარისხზე. 
· პროპორცია/თანაფარდობა მანქანის ცენტრიფუგას მოცულობასა და მანქანაში ჩატვირთული  ქსოვილის წონას შორის განსაზღვრავს მანქანის დატვირთვის ხარისხს. დამაკმაყოფილებელია 10:1 თანაფარდობა, ანუ ყოველ 10 ლ სივრცეზე 1კგ თეთრეული. უწყვეტი გავლების პროგრამისთვის 40:1;
მანქანაში თეთრეულის ზედმეტად ჩატვირთვას მრავალი მინუსი აქვს:  მანქანის ბრუნვის დროს ქსოვილი ვერ გადაადგილდება, მცირდება წყლის და სარეცხი საშუალებების კონტაქტი ქსოვილთან, გავლება გაძნელებულია, იხარჯება ზედმეტი ენერგია, წყალი და სარეცხი საშუალებები; საბოლოოდ ვიღებთ დაბალეფექტიან რეცხვის ციკლს.
ტემპერატურა

რაც უფრო მაღალია ტემპერატურა, მით უფრო მაღალია რეცხვისა და  დეზინფექციის ხარისხი. ტემპერატურის ცვალებადობამ შეიძლება დააზიანოს ყველა ქსოვილი, ბამბის გარდა. მანქანებზე უნდა იყოს დამონტაჟებული ზუსტი თერმომეტრები.

დრო

დროის სინქრონიზაცია აუცილებელია  რეცხვის სხვადასხვა ოპერაციების დროს. დრო დამოკიდებულია შემდეგ ფაქტორებზე: 
რეცხვის და გავლების ოპერაციების რაოდენობა

რეცხვის ძირითადი ციკლების რაოდენობა დამოკიდებულია დაბინძურების ხარისხზე. დაბინძურების დიდი ნაწილი ქსოვილს შორდება წინასწარი რეცხვის  დროს.  დამატებითი რეცხვის ოპერაციები და გავლება  აშორებს ნარჩენ დაბინძურებას. დაბინძურების მოშორება არ ნიშნავს, რომ ქსოვილი სუფთაა. წყლის 50%-ს აკავებს მანქანაში გასარეცხად ჩატვირთული თეთრეული. 
მაგალითად, პროცესში 1 რეცხვა - 1 გავლება თეთრეულს დაბინძურების 1/2  შორდება,  მეორე ნახევარი კი შორდება გავლების დროს. რადგანაც დაბინძურების 25% რჩება სითხეში, მიზანშეწონილია, უნდა ჩატარდეს  გავლების, სულ მცირე, 3 ოპერაცია.
მნიშვნელოვანია, რომ რეცხვის ციკლი  დროის, პერსონალის შრომის, სარეცხი  საშუალებების მხრივ იყოს ხარჯთეფექტური.
რეცხვის ციკლი
 შედგება შემდეგი ეტაპებისგან:
· წინასწარი რეცხვა - ყველაზე მნიშვნელოვანი ოპერაციაა რეცხვის პროცესში. აშორებს ზედაპირულ დაბინძურებას და სისხლს. ოპერაცია საჭიროებს წყლის შესაბამის რაოდენობას და დაბალ ტემპერატურას (არაუმეტეს 35 გრადუსისა). შეიძლება დაემატოს ტუტე ხსნარი, სარეცხი საშუალება ან ემულგატორი;
· რეცხვა - ამ დროს ხდება დაბინძურების მოშორება სარეცხი საშუალებების მიერ სუსპენზირების გზით; 
· გათეთრება/გაუფერულება -  გაუფერულების პროცესი ძირითადად გამოიყენება  ლაქების მოსაცილებლად; ამავე დროს, აძლიერებს სითეთრისა და დეზინფექციის  ხარისხს. მიუხედავად იმისა, რომ ამ პროცესში გამოიყენება აქტიური მათეთრებელი,  იგი ვერ უზრუნველყოფს დაბინძურების მოშორებას. მათეთრებლად გამოიყენება ჟანგბადი ან ქლორი. გაუფერულების პროცესის დასაწყისში მანქანაში დამატებული და შემდგომ ნარჩენი მათეთრებლების რაოდენობა დამოკიდებულია დაბინძურების ხარისხსა და წყლის ტემპერატურაზე. ტემპერატურის მატება აჩქარებს ჟანგბადის ან ქლორის გამოთავისუფლების პროცესს;
· გავლება - ეს ოპერაცია განკუთვნილია შეწონილი დაბინძურებისა და ქიმიკატების მოსაშორებლად. გავლების პროცესის მექანიზმი არის განზავების გზით ნარჩენი დაბინძურების მოშორება. ყოველი გავლების ხანგრძლივობა დამოკიდებულია მანქანის პარამეტრებზე. საშუალოდ ერთი გავლების ხანგრძლივობა  2-3 წუთია. ეს ოპერაცია უნდა განმეორდეს ზედიზედ რამდენჯერმე.
რეცხვის პროცესის დასრულება
რეცხვის პროცესის დასრულებისას, თეთრეულიდან  წყლის სრულად მოცილების მიზნით   გამოიყენება ცენტრიფუგა ან მემბრანული დაპრესვის მეთოდი. ნარჩენი წყლის პირველადი მოცილების შემდგომ თეთრეულის დატენიანების მაჩვენებელი არ უნდა აღემატებოდეს 45-60 %-ს, რომელიც გამოიანგარიშება მშრალი თეთრეულის მასიდან. დატენიანების შემდგომი ექსტრაქცია ხდება საშრობ აპარატში, საშრობ ოთახში, პრესის აპარატში ან დაუთოვებით.   შრობის მეთოდის არჩევა დამოკიდებულია ქსოვილის ტიპზე.
დაუთოება
სამრეცხაოს უთო წარმოადგენს ბაბინიან აპარატს, რომელიც ცხელდება 150 0 C-მდე. უთოს ტემპერატურა და ბაბინის მოძრაობის სიჩქარე დამოკიდებულია  ქსოვილის ტიპზე.  უთოს ტემპერატურის 2200 C-მდე ზრდა შესაძლებელია იმ შემთხვევაში, თუ უთო ზეთით ცხელდება.  
გამოყენებული ლიტერატურა:
1. Laundry practice-AS/NZS 4146:2000; Australian/New Zealand Standard

2. The Newcastle upon Tyne Hospitals NHS Foundation Trust Laundry Management Policy

3. Management of Used and Infected Linen Policy/Southern Health NHS Foundation Trust
2

